
PROSJEKTBESKRIVELSE
A: Visjonen for kvardagen etter prosjektet er slutt.

Betring for elevane
Vurdering som motiverer til læring

Gjennom prosjektet skal elevane oppnå gode leseferdigheiter som gjer dei betre rusta til å kunne tileigne seg annan kunnskap og finne inspirasjon i læring. Dei skal også oppleve glede ved å lese og fordjupe seg i litteraturen.
Elevane vil gjennom god undervegsvurdering få betre tilbakemeldingar på måloppnåing innanfor fastlagd plan for leseopplæring og skape motivasjon for prestasjonsforbetring. Bruk av systematisk undervegsvurdering vil gje eleven oppleving av å vere meir aktiv og medverkande i si eiga læring.

Tidleg innsats
Dei to barnehagane som rekruterer barn til Fiskåbygd skule, er no ein del av prosjektet vårt. Vi har definert prosjektet til å omfatte frå firåringane og oppåver til 7. steg. Fireåringane vil alle etterkvart ha ”Språk 4” som ein del av 4-årskontrollen. Ved eit nært samarbeid mellom foreldre -helsestasjon og barnehage kan vi fange opp dei som ligg etter i språkutviking. Barnehagane og skulen vil gjennom kompestanseheving og ny kunnskap om barns språkutvikling kunne sette inn tiltak tidleg. Barnehagen vil etterkvart få eit systematisk opplegg på språkstimulering og såleis danne basis for seinare leseaktivitetar.
Gjennom ulike lesekurs og med fleksibel organisering, vil vi raskt kunne sette inn tiltak på elevar som treng ekstra trening i periodar. Elevane vil møte opplegg som legg vekt på meistring gjennom tilpassa opplegg.
Varige endringar av organisasjonens felles praksis 
Kultur for deling

Å kunne etablere ein kultur for deling av god praksis mellom dei tilsette på skulen, er eit av hovudmåla for dette prosjektet. Kunnskap om skulen som lærande organisasjon, kunnskapar om dei prosessane som eit kollegium gjennomgår i ei prosjektfase, skal medverke til tankar og refleksjonar kring eigen medverknad i organisasjonen. Møtestadar for slik praksisdeling er etablert gjennom bruk av fellestid og arbeidsplanar for dei tilsette.
ITP-modellen (Individ – Team- Plenum) er etablert som metode for å få fram alle synspunkt på endringar i organisasjonen.

Å legge til rette for god kollegalæring m.a. gjennom to-lærarsystemet, er også noko vi håpar vil verte varig endring. 

Gjennom faste møte mellom dei ulike aktørane i prosjektet, vil vi prøve å skape kultur for deling av kunnskap om mellom anna språkutvikling. Vi vil satse på kompetanseheving og ikkje minst forståing for dei ulike deltakande organisasjonane si rolle og eigenart. 

Gode vurderingsverktøy

Det er også viktig å utvikle verktøy som kan seie noko om dei resultata vi forventar å oppnå både i løpet av prosjektperioden og etter at prosjektet er avslutta. Systematisk kartlegging, utarbeiding av ulike testar, system for å tolke resultata med tanke på å sette inn tiltak så raskt som råd, vil vere gode reiskapar for å nå hovudmåla.

Vurderingsverktøya, planane, målarka og testane som er utvikla/laga i prosjektperioden, vert forankra i skulen sine plandokument, teke aktivt i bruk og vil bli brukte som mal for andre grunnleggjande ferdigheiter/fag.
Samanheng mellom vald problemstilling og resultata frå ståstadsanalysen.
Utarbeide plan for leseopplæring
I ståstadsanalysen kjem det fram at skulen ikkje driv systematisk leseopplæring på alle årssteg. 
Dette vil vi endre på ved å utarbeide plan for leseopplæringa som skal gjelde heile skulen.

Vi vil prøve å definere klare forventingar til barna sin språkkompetanse på ulike steg i utvilinga deira. Dette er særleg viktig i overgongen barnehage- skule. 
Vidare er det viktig med ein god progresjonsplan for lesedugleik som lesefart, innhaldsforståing, bruk av ulike lesestrategiar til ulike tekstar i skulen. Vi prøve å finne fram til kva vi legg i omgrepa lav - middels og høg måloppnåing på ulike steg.

Systematisk undervegsvurdering

Elevane har for lite trening i å vurdere korleis dei best lærer og kva dei har lært. Systematisk vurdering og tilbakemelding via elevsamtalen/foreldresamtalen vert difor eit av tiltaka i prosjektet.

Dette er også eit tiltak som vil styrke elev/foreldremedverknaden som heller ikkje hadde høge score i analysen. Foreldra gjev inntrykk av at dei ynskjer å ta meir aktivt del i barna si opplæring.
Utarbeiding av målark

Det er samanfallande utslag i ståstadsanalysen for foreldre og elevar når det gjeld kjennskap til kompetansemåla i kunnskapsløftet. Ved å utarbeide målark og planar for leseopplæringa, vil vi gjere desse kjende.

Rutinar og verktøy for vurdering
Det kjem også fram at vi må bli flinkare å kartlegge elevane sine føresetnader for å lære og å vurdere deira faglege utvikling. Å utvikle gode rutinar og verktøy for vurdering er derfor ein viktig del av prosjektet. Gjennom kartlegging og avdekking vil vi tidleg kunne sette inn tiltak for å styrke lesedugleiken.
Barnehagane si rolle
På grunnlag av ståstadsanalysen vil barnehagen sjå på bruken av eksisterande verktøy for kunnskap om språkutvikling og korleis dette blir brukt til oppfølging. Det vil heile tida vere nært samarbeid skule/barnehage om metodar for å oppnå mål om fleire barn med høgre språkkompetanse. Barnehagane vil og parallelt med dette sette fokus på organisasjonsutvikling for å bli gode på opplegg som er forpliktande på systemnivå

	Pedagogiske mål

	Barnehage
	Skule

	Auke borna sin språkkompetanse gjennom målretta språkstimulering
	Styrke lesedugleik gjennom god undervegsvurdering

	Delmål
	Delmål

	Kompetanseheving på språkutvikling og språkspråkstimulering i personalet og overføring av kunnskap til foreldre.
	Samkøyring og kontakt 1. klasselærar og barnehage med tanke på tidleg innsats. 

	
	Utvikling av planar for begynnaropplæring og leseutvikling oppover i stega.

	Gjennomtenkt og systematisk bruk av TRAS og Språk 4 i samarbeid med foreldre, helsestasjon og PPT
	Bruk av kartleggingsverkty m.a. Carlsten 

	Kunne bruke kartleggingsverktøy til oppfølging av den enkelte barn

	Felles kompetanseheving på bruk av og oppfølging av kartleggingsverkty og bruke gode eigneutvikla reiskapar for undervegsvurdering

	Auka foreldresamarbeid om språkutvikling
	Bruk av elevsamtale og foreldresamtale til god og undervegsvurdering (til elev og foreldre.)



	Resultatmål -barnehage
	Resultatmål -skule



	Personalet
	Barnehageborn
	Personalet
	Elevane

	Personalet har felles forståing for kva som er god språkkompetanse
	Tilrettelagte aktivitetar for språkstimulering
	Barnehage og skule opplever å ha møteplassar for styrking av info -rutinar ved skulestart
	Trygg og mjuk overgong barnehage og skule. God og systematisk begynnaropplæring som gir grunnlag for å knekke lesekoden

	Personalet kan å bruke TRAS og Språk 4 som grunnlag for gi borna god stimulering av språk.

	Systematisk bruk av materiell for språkstimulering. t .d. språksprell
Borna opplever språkmeistring.


	Skulen har klare rutinar for bruk, tolking av og oppfølging av kartleggingsverktøy


	Systematisk leseopplæring heile skulelaupet (1-7) 
Oppleving av god progresjon i t.d. lesestrategiar

Elevane får klare og grunngjevne råd for vidare utvikling av lesekompetansen i alle fag.

	Samarbeid med folkebiblioteket  
	God tilgong på varierte bøker
	 Samarbeid med folkebiblioteket  


	God tilgong på varierte bøker

	Barnehagane utviklar rutinar for oppfølging av barn med forsinka språkutvikling
	Barn som har forseinka språkutvikling får rask, tydeleg og systematisk oppfølging
	Personalet har ei felles forståing av lesedugleik i alle fag og språkutvikling på ulike steg.
	Skule og heim dreg i same retning på grunnlag av felles forståing for vidare utvikling
Elevane opplever meistring av ulik lesedugleik.

	Foreldre blir meir bevisst si rolle i utviklinga av borna si språkutvikling
	Born med forseinka språkutvikling opplever auka støtte frå foreldre som er klare over si viktige rolle 
	Foreldre opplever å få grunngjevne tilbakemeldingar som gjev grunnlag for auka støtte til barna sine i ulike leseaktivitetar
	


Felles mål for skule og barnehage:
· Kompetanseheving på bruk og oppfølging av kartleggingsmateriell for bruk i skule og barnehage
· Utarbeide rutinar for og gjennomføre opplegg i samband med skulestart
· Felles fokus på tidleg innsats

· Styrka kontakt med heimen gjennom opplegg for foreldremøte og oppfølging av det enkelte barn.
· Styrka fokus på språkutvikling og språkstimulering
· Skape møteplassar for at skule og barnehage kan ha erfaringsutveksling og samarbeid
	Organisatoriske mål

	Å skape kultur for deling av god praksis i høve til språkstimulering/leseopplæring

	Delmål
	Resultatmål

	Å få forståing for skulen /barnehagane som lærande organisasjon
	Godt samarbeidsklima i alle ledd


	Å legge til rette for god kollegalæring i skule og barnehage.
	Heving av kvalitet på praksis i metodar for språkstimulering i barnehagen og god leseopplegg i skulen.
Ha gode møteplassar for utveksling av erfaring og metodedeling

	Skape gode møteplassar for samarbeid mellom barnehage – skule – PPT – helsestasjon - foreldre -kommuneleiing
	Varige endringar i samarbeidsformene med god flyt av relevant informasjon.


B. Dokumentasjon og spreiing til andre

Resultat og erfaringar frå prosjektet vert dokumentert og formidla til andre utanfor prosjektet.

Dokumentasjon

Vi vil legge vekt på at det viktigaste grunnlaget for barna si språkutvikling vert lagt i førskulealder. Skule og barnehage vil inngå eit samarbeid med helsestasjonen. Vi vil særleg legge vekt på det dei gjer i høve 4-års kontroll med bruk av ”Språk 4”. Vi vil vidare då få eit betre grunnlag for bruk av TRAS.

I høve samarbeidet med barnehagen skal både TRAS og språksprell som verktøy for språkutvikling dokumenterast. Erfaringar med å kople 5.åringar og 6.åringar til språksprell, må vurderast i høve til forventa progresjon på språkutviklinga.  Pedagogisk leiar i barnehagen og kontaktlærar på 1.årssteg er saman ansvarlege for dokumentasjonen her. 
Metodar og tiltak (elev/foreldresamtale, lesekurs) for korleis vi vil fylgje opp resultata av dei ulike testane, vert dokumentert. Lærar som gjennomfører testane har ansvar for denne dokumentasjonen.
Dei utvikla lesekursa og erfaringane med desse skal systematiserast og samlast.

Ansvarlege lærarar for aktuelle kurs tek ansvar for denne dokumentasjonen i samråd med sine team.
Kvart team presenterer eit vellukka undervisningsopplegg i samband med ” lesekurs” i oktober 2008 og mai 2009 i plenum. Teamleiarar er ansvarleg for å dokumentere opplegga skriftleg.

Røynsler vi har fått ved å bruke utviklingssamtalane i alle ledd til å sette fokus på lesedugleik og læring, vert også dokumentert av dei som er ansvarlege for samtalane.
Prosjektleiar har det overordna ansvaret for at alt som vert utvikla/laga/prøvd ut vert systematisert og dokumentert.

Det er og viktig med drøfting i organisasjonen av resultata på brukarundersøkingar frå tilsette, lærarar og foreldre etter eitt år. På kva punkt har vi lukkast? Kva har vi ikkje fått til? Prosjektleiar er ansvarleg for referat og oppfølging av desse drøftingane.

Spreiing
Prosjektleiar er hovudansvarleg for spreiing av resultat frå prosjektet.

Alle planane som blir laga, blir lagt ut på skulen si læringsplattform. 
Dette gjeld: Plan for overgong skule barnehage (som bygg på kommunen sin plan for overgongar), plan for begynnaropplæringa, plan for leseopplæringa på alle årssteg, målark i lesing for alle årssteg,
konkrete opplegg for utviklingssamtalar i heile organisasjonen, referat frå erfaringsutveksling og oppsummering i plangruppe, team og plenum i personalet, oversikt over hjelpemateriell og lettlesbøker som skulen har og kjøper inn, oversikt over timeplanløysingar for å danne lesekurs, oversikt over kartleggingsmateriell vi har utvikla under prosjektperioden.

Resultat frå dei ulike testane vert berre tilgjengeleg for dei tilsette som treng desse resultata til å vidareutvikle elevane sine ferdigheitar i lesing.
Tiltak for erfaringsutveksling og kunnskapsdeling som vert gjennomført innanfor prosjektet. 
Ved å nytte kollegalæring, oppretting av faste møtestadar der erfaringsutveksling og kunnskapsdeling skal vere på dagsorden, vonar vi å skape kultur for deling av god praksis.
Fleksibel organisering i høve timeplanlegging, og fleksible arbeidsplanar for dei tilsette gjer samarbeid om planlegging av undervisninga mogleg.
Møteplassar som prosjektet vil nytte for formidling og spreiing.
Digital læringsplattform

Gjennom den digitale læringsplattforma til skulen, www.pedit.no/gs/vanylven, vil framdrifta og progresjonen i prosjektet bli presentert. Dette, i tillegg til dokumentasjonen, vil gje både elevar og føresette gode høve til å ta del i prosjektet. Gjennom denne læringsplattforma kan ein også opprette ulike samarbeidsrom der dei føresette vert invitert til å kome med sine innspel til prosjektet.

Foreldremøte
Prosjektet er tema på alle foreldremøta i prosjektåret. Vi vil legge til rette for at foreldra i mest mogleg grad kan bidra til å styrkje språkkompetansen/ lesedugleiken til barna sine. Foreldra i barnehagen vert og utfordra gjennom tett samarbeid enkeltvis og gjennom foreldremøte. Då vil fokus vere språkutvikling, språkkompetanse og språkstimulering.
Skuleleiarmøter

Rektor som òg er prosjektleiar, er ansvarleg for spreiing av resultat og erfaringar med prosjektet på rektormøta. Desse vert arrangert ein gong pr mnd, og det er fast innslag å fortelje om skuleutvikling på desse møta.
Skuleeigarmøter

Kommunen vår, Vanylven, er med i eit interkommunale samarbeid ilag med seks andre kommunar på Søre Sunnmøre. Sjustjerna er nettverk for dei skulefagleg ansvarlege i kommunane og kompetanseregion for grunnskuleområdet. 
Skuleeigar vil sjå til at prosjektet vert omtala og lagt inn i kompetansekatalogen for Sjustjerna www.sjustjerna.no. Plangruppa ved skulen vår vil stå for presentasjon av prosjektet på ei av skuleleiarsamlingane i regionen.

Skuleeigar er også medlem av Barnehagenettverket i Sjustjerna. I dette nettverket er det utarbeidd felles mal for kompetanseutviklingsplanar. Nasjonale satsingar i barnehagen er språkutvikling/-språkstimulering og samarbeid barnehage/skule. Begge desse satsingsområda vert teke med i dette skuleprosjektet. Barnehagenettverket i Sjustjerna er difor ein aktuell møteplass for spreiing av erfaringar.

Ansvar for dei ulike spreiingstiltaka og prosjektdokumentasjonen 

Syner til ansvarsfordeling for spreiing av tiltak og dokumentasjon ovanfor i pkt B.
Her vert det omtala kva ansvar som lærarane og prosjektleiar har.

Skuleigar er forutan å vere ansvarleg for spreiing i Sjustjerna også heile tida ansvarleg for å halde seg oppdatert om prosjektet og framdrifta. 

Fylkesmannen via utdanningsavdelinga vert orientert om prosjektet via skuleeigar.
Skuleeigar er interessert i eit tett samarbeid mellom barnehage og skule og vil bruke erfaringane i dette prosjektet i høve dei andre skulane/barnehagane i kommunen. Skuleeigar vil også spreie erfaringane i det interkommunale barnehagenettverket. 

Det er viktig at skuleeigar tek del i kursopplegg som vert arrangert av kompetansemiljøa, tek del i oppstartsprosessen og tek del på minst to fellessamlingar i løpet av prosjektåret. Dette for å få tilstrekkeleg kunnskapar med tanke på å hjelpe til med spreiing til andre skular og barnehagar.

Skuleeigar har kjennskap til gode opplegg frå andre barnehagar i kommunen som styrkar språkutviklinga. Desse kunnskapane vil kome prosjektet til gode. 

Fire av dei andre skulane i kommunen har gjennomført prosjekt ” Gje rom for lesing”. Skuleeigar vil vere eit bindeledd i å kanalisere aktuell kunnskap frå desse skulane inn i prosjektet.

Skulen vil innhente kompetasne og hjelp til dokumentasjon av det vi gjer med IMTEC Det gjeld mellom anna opplegg knytt til elevsamtalen, foreldremøte og registrering av framgong knytt til kartlegging. Vi vil og dokumentere utvikling knytt opp mot organisasjon. Vi vil finansiere dette med å redusere IMTEC sine besøk på skulen.

C. Deltakarar i prosjektet:

Fiskåbygd skule

Fiskåbygd skule har heilt sidan 80-talet vore utviklingsorientert, endringsvillig og fleksibel både på organisering og pedagogisk nytenking. Dette er ein god ballast å ha med når skulen skal ta eit læringsløft på lesedugleik og systematisk vurdering av denne dugleiken.
Skulen søkte våren 2007 på midlar til prosjekt får ord til handling. Hovudmålet med den prosjektsøknaden, var å oppdatere personalet på moderne pedagogikk og organisere skuledagen for elevane slik at den vart meir motiverande både for elevane og lærarane.
Sjølv om vi fekk avslag på prosjektmidlar, sette vi likevel i gong med fleire av tiltaka vi hadde planlagt.
Erfaringane av nokre av tiltaka vil vi ta med oss inn i den nye prosjektplanen der vi spissar det heile mot lesedugleik. Vi har lyst til å nemne at røynsler med aldersblanda grupper i ulike fag også har ført til auka trivsel og sosial læring mellom elevane.
Dei siste åra har skulen aktivt arbeidt med læringsstrategiar og tilpassa opplæring. Dette vil vi ha med i planane også for leseopplæringa.

Denne hausten har personalet opplevd at endringsprosessar kan vere krevjande og energitappande, særleg i oppstarten. Det har likevel vore spennande, utfordrande og givande. Som kollegium er vi difor klare for ein ny runde med eit for oss viktig tema.
Skulen vår kom ut med dårlege resultat i lesing på dei siste nasjonale prøvene. Det var difor semje om at tema for dette skuleprosjeketet måtte handle om å styrke lesedugleiken til elevane våre.

Sjølv om prosjektet avgrensar seg til Fiskåbygd skule, vil vi samarbeide og knyte til oss desse samarbeidspartnarane:

SFO - Prosjektet medfører samarbeid med SFO ved skulen. Skal ein styrke lesekompetansen og lesegleda til elevane, kan SFO bidra med tilgong på lesestimulerande aktivitetar og spel, litteratur, høgtlesing og etter kvart leksehjelp. Viktig med assistentar og tilsette på SFO som og jobbar i skulen. Dette vil vere ein styrke for arbeid mot måla i prosjektet. 
Barnehagane på Fiskå - Fiskåbygd barnehage og Solsikka barnehage. 

Barnehagen er no blitt ein del av prosjektet. Vi vil dermed få høve til å sette fokus på barna si språkutvikling og få ei meir målretta språkstimulering. Vi vil til dømes prøve å definere kva er god språkkompetanse ved skulestart.

For å få ei god og heilskapleg overgong mellom skule og barnehage, er det viktig med samarbeid og informasjonsutveksling om pedagogiske opplegg mellom desse einingane. For borna er det og viktig med tilvenning og besøk på skulen. Skulen og barnehagane ligg nesten vegg i vegg, så det ligg svært godt til rette for kontakt.  Alle barnehagane i kommunen har gjennomgått kurs i TRAS og eige TRAS-nettverk er oppretta for å utveksle erfaringar. Det er viktig at skulen får kjennskap til dette verktøyet. I tillegg vil barnehagen samarbeide med skulen om Språksprell, eit opplegg som fremjar språkutvikling hjå barn i førskulealder. Dette vil gi betre grunnlag for tidleg hjelp og tidleg innsats.

Helsestasjonen - Samarbeid med helsestasjonen er viktig for å fange opp informasjon om dei som eventuelt ikkje går i barnehagen. Helsestasjonen blir representert i ”storgruppe” i samband med prosjektet. Samarbeid helsestasjon og barnehage i samband med ”Språk 4” som etterkvart vert obligatorisk i alle kommunar.
Foreldra ved Fiskåbygd skule/Solsikka barnehage og Fiskåbygd barnehage - Foreldra er ein viktig kjelde til informasjon om det enkelte barn. Det er dei som kjenner barnet sitt best. Gjennom gode opplegg for foreldrekonferansane og klassefordremøta, vil vi hente informasjon om den enkelte elev og få innspel frå foreldre til å justere opplegg. Det er og viktig å ha gjennomdrøfta foreldra si rolle når det gjeld leseopplæringa og lekser. Foreldra har ei viktig rolle for å gi borna språkstimulering, å lese for borna og vise engasjement i borna si språkutvikling/leseutvikling. Skulen bør etterkvart ha eit tilbod om leksehjelp til flest mogleg. 

Kompetansemiljø

IMTEC – Skulen kjenner til at dette kompetansemiljøet har teke del i fleire tilsvarande prosjekt.
Når skulen har tinga oppstartsprosess, vil vi at IMTEC skal ta del i denne prosessen. Vi har bestilt IMTEC med tanke på å få hjelp til å utvikle skulen som ein lærande organisasjon. Vi treng hjelp i å skape kultur for deling av god praksis på skulen. Vi treng kunnskapar om kva som skjer med aktørane i ein organisasjon i endring. 

PPT- Sande/Vanylven - Skulen har gjennom lang tid hatt eit godt og nært samarbeid med den pedagogisk/psykologiske tenesta i kommunen.

Tenesta har lenge hatt ynskje om at skulen skal jobbe meir systemretta i høve til hjelpetiltak for den enkelte elev. Gjennom skuleprosjektet vil vi legge forholda til rette for dette.

Ein av dei tilsette ved PPT tek for tida mastergrad i spes.ped. der ho er knytt til StatPed sitt kompetansesenter på Sandane.
PPT – Sande/Vanylven, som vi opplever som eit godt kompetansemiljø, vil verte brukt i høve til rådgjeving på korleis skulen kan utvikling vurderingsverktøy og lesekurs. Kompetanse i grunnleggande leseopplæring og bruk av kartleggings- og diagnostiseringsmateriell for å avdekke lesevanskar, må byggast opp og vidareutviklast på ein systematisk måte. Denne kompetansen meiner vi at PPT kan gje oss.

Gjennom dette arbeidet er det naudsynt at PPT kjem tett på praksis. Vi vil knytte dei spesielt til 2. og 5. årssteget med tanke på at det er der dei obligatoriske prøvene vert halde.

D. Hovudaktivitetar og framgangsmåte
Dei viktigaste aktivitetane og framgangsmåtane i prosjektet.
Skal vi få til systematisk vurdering av leseopplæringa, er det naudsynt med fastlagde møtestadar til dette. Vi har avsett 2 timar pr veke av læraren si bunden tid til erfaringsutveksling, vurdering av tiltak som er sett i verk og å utvikle planar, målark, fagtestar, lesekurs, samtalemalar og verktøy for vurderinga.
Språkstimulering

Barnehagane vil i prosjektperioden ha sterkt fokus på språkstimulering og metodar for å fremje god språkutvikling.
Språksprell vert ein viktig aktivitet i høve planarbeidet for begynnaropplæringa i lesing. 

Gjennom ulike språkstimulerande aktivitetar vil dette styrke både 5 åringane og 6 åringane si språkutvikling.

I februar får kontaktlærar på 1. årssteg opplæring i å bruke TRAS. Informasjon om barn med sein språkutvikling vert i samråd med foreldra, utlevert til kontaktlærar.

Auka lesedugleik:

Når det gjeld lesing vil vi legge vekt på desse momenta: språkkompetanse på ulike steg, forventa måloppnåing på ulike steg, lesefart, forståing av innhald i ulike tekster og leseglede. For å få systematikk i leseutviklinga vil vi sette fokus på språk og språkutvikling. Vi kan nytte som: 1. pseudolesing (liksomlesing i barnehagen) 2. Logografisk lesing (lesing med visuelle kjenneteikn) 3. Fonologisk lesing (lydsamanbinging) 4. Ortografisk lesing (etterkvart automatisert lesing) 5. Semantisk lesing ( Kjenner lesestrategiar og bruker lesing som reiskap for læring). Med dette som bakgrunn vil vi lage plan for leseopplæringa med mellom anna inneheld ein progresjonsplan for bruk av ulike lesestrategiar på ulike steg.
Undervegsvurdering:

Vi legg vekt på at vurderinga skal vere læringsstøttande. Det er då viktig med gode og klare tilbakemeldingar til den enkelte elev. Skal vi få det til, må vi ha eit godt og tenleg kartleggingssystem på plass. Vi må vite kva vi gjer med resultata og følgje opp. Her vil eit systematisk opplegg for elevsamtale og foreldresamtalar som gir klare tilbakemeldingar på måloppnåing og vidare læring. Vi vil prøve å definere lav -middels og høg måloppnåing.
Planarbeid
Utvikling av plan for leseopplæring må gå føre seg i team der 1-2., 3.-4. og 5.-7. arbeider ilag. 
Dei ulike planane vert samanfatta i plangruppa.

På same måte vert målarka utvikla.
Mal for elev- og foreldresamtalen vert også laga i teama. 

Skulen treng hjelp av PPT til å utvikle eit verktøy for korleis bruke resultat av dei ulike testane.
Skulen treng også hjelp av PPT til å utvikle lesekursa. Desse kursa skal vere stimulerande/støttande/hjelpande tiltak ut frå resultata av dei omtala testane.

Kompetanseheving

Vi ønskjer kompetanseheving på språk, språkutvikling og språkstimulering. PPT har mykje av denne kompetansen. Dei vil halde felle kurs for barnehagepersonalet og lærarar innanfor dette emnet.
 I prosjektperioden vil vi tileigne oss nye kunnskapar kring leseopplæringa og kunnskapar om korleis ein organisasjon i utvikling artar seg.

Under omtale av kompetansemiljøa har vi nemnt kva vi ynskjer kurs i.
Sidan lesesenteret i Stavanger ikkje hadde høve til å bidra som kompetansemiljø, fekk vi tilbod om å ta del i mange av dei kursa som vert arrangert av senteret. Dette vil vi nytte oss av.
Erfaring og dokumentert kunnskap som er lagt til grunn ved val av aktivitetar og framgangsmåtar.

Barnehagar i kommunen har gjennomført Språksprell med vellukka og godt resultat. Desse røynslene vil vi vidareføre til skulen.
TRAS er nyttig for språkkartlegginga og er eit godt verktøy.
I skulen ønskjer vi å finne ut meir kva nivå elevane er på og utvikle gode måtar å kome oppover på stigen til høgare nivå. Vi ønskjer å bruke Osloskulen sitt system (LUS eller likande.)
Enkelte av dei tilsette har prøvd ut målark i enkelte fag. Dette har god effekt på å gjere elevane bevisste på eiga læring. Skulen har lenge gjennomført kartleggingsprøver for 2. årssteg, og Carlsens lesetest er også utprøvd tidlegare.

Skulen har eit godt system på elev-foreldrekonferansane, men vil utvikle desse slik at dei kan gje betre undervegsvurdering i høve leseopplæringa. 
Vi syner til Forskrift om vurdering i Opplæringslova § 3-1: Det skal leggjast vekt på å gje god tilbakemelding og rettleiing til elevane med sikte på å fremje læring og utvikling.
Vi er kjende med og vil bruke rettleiingsheftet om vurdering som er utgjeve av utdanningsdirektoratet.


Varige endringar i hele organisasjonen

Etter at prosjektet er avslutta, er det rektor i lag med plangruppa som set opp ny framdriftsplan. Verktøya som vart utvikla i prosjektet vert tekne aktivt i bruk. Prosjektet vil bli forankra i skulen sine planar. Vi vil og sjå varige endringar i samarbeidsrelasjonane mellom dei ulika aktørane i prosjektet.
Rolla til skuleeigar, skuleleiing og prosjektleiing i prosjektet.

Syner til pkt B siste avsnitt når det gjeld skuleeigar si rolle.
Skulen har ei aktiv plangruppe, som består av to teamleiarar, ein plangruppeleiar (prosjektleiar) og tillitsvald. Gruppa er ansvarleg for mykje av utviklingsarbeidet på skulen. I høve prosjektet vil plangruppa vere prosjektgruppe. Rektor vil også vere ein god støttespelar for prosjektleiar i gjennomføringa. Syner elles også her til pkt B.
D. Framdriftsplan med ansvarsfordeling – årshjulet for 2008/2009, 2009/2010

	Delmål
	Tiltak/aktivitet
	Når
	Ansvarlig
	Deltakarar/målgruppe

	Gjennom tidleg innsats legge grunnlag for ei god begynnaropplæring i lesing
	Søknad om timar til styrking
	Nov
	Styrar/rektor
	Barn i barnehagen

	
	Språksprell – opplegg mellom 5.åringane og elevane på første året.
	Febr – juni
	Kontaktlærar/styrar/ pedleiar
	5. åringar og 6. Åringar

Samarbeid barnehage/skule

	
	Informasjon om TRAS til skulen

Vidareføre opplegg med TRAS i skulen.
	 Febr
Heile året
	Pedleiar/ kontaktlærar
	Barn i barnehagen/elevar på dei lavaste årsstega.

	Å styrke leseopplæringa gjennom utvikling av gode planar.
	Lage plan for begynnaropplæringa i lesing
	15. juni
	Kontaktlærar 1. års
	Småskuleteam/plangruppa/ elevane på 1.

	
	Lage plan for leseopplæring på alle årsstega
	15. aug
	Prosjektleiar
	Alle tilsette

	
	Utvikle målark for leseopplæringa
	15. aug
	Prosjektleiar
	Alle tilsette

	Å få kunnskap om skulen/barnehagen som lærande organisasjon/undervegsvurdring
	Kursdag IMTEC
	15.aug
	K.-miljø Imtec
	Alle tilsette i barnehage og skule.

	Om tidleg språkstimulering
	Foreldremøte
	Veke 34
	PPT Styrar i barnehage
	Barnehagane

	Felles møteplass for ideutveksling
	Stormøte
	veke35
	Prosjektleiarane
	Alle involverte

	Foreldremedverknad
	Foreldremøte
	Veke 35
	Prosjektleiar
	Alle tilsette/foreldre på skulen

	Vurdering/Elevrefleksjon
	Første elevsamtale
	Veke 36
	Kontaktlærarar
	Elevane

	Bruk av og utvikling av verktøy for vurdering


	Carlstens leseprøve
	Sept 08/v-38
	Kontaktlærarar
	Alle elevane

	
	Nasjonale prøver
	Sept 08/ v-39
	Kontaktlærar
	Elevar på 5. årssteg

	
	Utvikle verktøy for analyse og vidareføring av prøvene
	V 42
	Prosjektleiar
	Alle tilsette

	Utvikling av verktøy
	Utvikle mal for elevsamtalar/føresette
	13. okt
	Prosjektleiar
	Alle tilsette

	Foreldreinvolvering
	Foreldrekontakt om det enkelte barn
	okt
	Pedleiarar
	Heimen og barnehagen

	Leselyst
	Leselystaksjonen
	okt/nov
	Alle kontaktlærarar
	Heile skulen

	Elevrefleksjon
	Andre elevsamtale
	Veke 42
	Kontaktlærarar
	Elevane

	Skulevurdering på lesing
Hjelp til prosjektoppstart
	Heile Fiskåbygd skule
	veke 43
	Rektor/sjustjerna
	Heile skulen-elevar foreldre og tilsette

	Foreldremedverknad
	Samtale -føresette
	Veke 43
	Kontaktlærarar
	Føresette

	Observasjon/systemretta PPT
	PPT- i klassene
	3. nov
	Kontaktlærar/PPT
	Elevar på to ulike årssteg

	Kompetanseheving språkutv.
	Kurskveld
	10. nov
	Rektor prosjektleiing og PPT
	Tilsette i barnehage og skule

	Fellestid

Å legge til rette for god kollegalæring
	Bruke ITP-modellen i høve refleksjon av eigen og andre sin praksis.
	18. nov
	Prosjektleiar
	Alle tilsette

	Felles info og inspirasjon
	Storgruppe
	19. nov
	Prosjektleiar
	Alle involverte 

	Tilpassa opplæring e
	Prøve ut opplegg med lesekurs
	>des
	Kontaktlærar
	Elevar på ulike årssteg

	Prøver som utgangspunkt for vidare arbeid.
	Utvikle og gjennomføre fagtest
	5.des
	Kontaktlærar
	Elevar på sjette og sjuande årssteg

	Kursing
	Kursdag
	2. jan 09/10
	Kompetansemiljø IMTEC/PPT
	Alle tilsette

	Fellestid
Evaluering

Erfaringsdeling
	Erfaringsutveksling

Evaluering 15.jan, 12.febr, 11.mars, 14.april, 13. Mai
Tilsette frå barnehagen observerar erfaringsutv i skulen og omvendt
	Jan-mai
	Prosjektleiarar
	Alle tilsette
Tilsette frå barnehagen observerar erfaringsutv i skulen og omvendt

	Elevrefleksjon
	Tredje elevsamtale
	Veke 4
	Kontaktlærarar
	Elevane

	Felles møteplass for ideutveksling
	Storgruppe
	februar
	Prosjektleiarar
	Alle involverte

	Ideutveksling og kompetanseheving
	Fellesmøte barnehagane
	februar
	Delprosjektleiar
	Personalet i Fiskåbygd barnehage og Solsikka barnehage

	Observasjon
	PPT- i klassene/barnehagane
	Veke 9
	Kontaktlærar/PPT
	Barnehagane. Elevar på to ulike årssteg

	Prøver
	Kartleggingspr for 2.års
	Veke 10
	Kontaktlærar
	Elevar på 2. årssteg

	Kartlegging/fagtestar
	Tredje kartlegging
	Veke 11
	Kontaktlærar
	Elevar på 3. -7. årssteg

	Foreldreinvolvering
	Foreldrekontaktmøte
	Mars-april
	Delprosjektleiar og pedleiarar
	Begge barnehagane

	Foreldreengasjement – (heim -barnehage)bøker og litteratur
	Felles foreldremøte i barnehagane
	mars
	Delprosjektleiar
	Begge barnehagane

	Felles opplegg skule-barnehage
	Rimdag
	mars
	Kontaktlærarar 1. og 2. og pedleiarar
	1. og 2. klasse og barnehagane

	Samarbeid om litteratur
	Bokveke i barnehagen
	april
	Barnehageleiarar
	Begge barnehagane

	
	Gjennomføre ny praksis ut frå tileigna ny kunnskap
	Jan-juni
	Alle tilsette i skule og barnehage
	Barn i barnehagen og elevar på skulen

	Felles møteplass for ideutveksling
	Storgruppe
	veke 17
	Prosjektleiarar
	Alle involverte

	Elevrefleksjon
	Fjerde elevsamtale
	Veke 17
	Kontaktlærarar
	Elevane

	Foreldremedverknad
	Samtale -føresette
	Veke 18
	Kontaktlærarar
	Føresette

	Overgong skule -barnehage
Trygge og gode rammer
	Overføringssamtale
	mai
	Kontaktlærar 1. haust 09 og pedleiar bhg
	Barnehagane og skulen

	Observasjon
	IMTEC- i klassene
	Veke 23
	Prosjektleiar/IMTEC
	Elevar på valde årssteg

	Fellestid
Evaluering
	Sluttvurdering, systematisering av dokumentasjon, vegen vidare i prosjektet
	16. juni 09
	Prosjektleiar
	Alle tilsette

	Kurs
Kompetanseheving
	Ta del i kurs som vert arrangert av lesesenteret i Stavanger
	Juni 08
	Prosjektleiar
	Alle tilsette


E. Faktorar som er avgjerande for å lukkast
Avgjerande faktorar for prosjektet si måloppnåing og gjennomføring
Tid - At det vert avsett nok tid til å jobbe med prosjektet i team og i plenum

At vi får nok tid til oppfølging av pedagogiske og organisatoriske innspel frå fagmiljø.

Prosjektleiar får nok tid til å planlegging og leiing.
Prioritering - At vi som kollegium klarer å prioritere oppfølging av prosjektmåla. Vi har ein sterk tradisjon for mange opplegg som krev mykje planlegging. Vi må vere innstilte på å endre praksisen vår om vi skal lykkast.
Samarbeid med kompetansemiljø.

Vi er avhengige av at kompetansemiljøa klarer å samarbeide med prosjektleiinga og skulen slik at vi vert tilført nye idear som har relevans for prosjektet.
At prosjektet viser igjen i klasserommet og at dette får konsekvensar for den enkelte elev og elevgruppe. Det er då viktig at skulen held fokus og at opplegga er elevretta.
E. Prosjektorganisering

Organisering av prosjektet
[image: image1.emf]Deltakar sin andel i prosjektet

Prosjektleiar

Sektordiagrammet under syner deltaking i prosjektet. Prosjektleiar er frikjøpt 3 timar pr veke. Han leiar prosjektet, har ansvar for tilrettelegging, dokumentasjon og spreiing. Plangruppa vil vere nært knytt til prosjektleiar i og med at prosjektleiar og plangruppeleiar er same person. Prosjektgruppa vil legge til rette for møtestadar og høve til kollegalæring som vil føre til deling av praksis.

Teama har og ei viktig rolle som er nemnt tidlegare. Med 2 timar pr veke til prosjektet vil grunnlaget for å bruke aksjonslæring gjennom ITP-modellen vere til stades for å utvikle skulen som lærande organisasjon.

Skuleeigar vil vere eit bindeledd mellom dei ulike deltakarane. Kompetansemiljøa gjennomfører det bestilte oppdraget. Det vil vere nært samarbeid mellom delprosjektleiar i barnehagen og gruppa på skulen.. Delprosjektleiar vil ca 1 gong pr mnd møte i prosjektgruppa. Kommunen har gitt tilsegn om ein ekstra ressurs (på ca 0,6 timar pr medl. ekstra) til plangruppa for arbeid med prosjektet.
Storgruppe

Føremålet med storgruppe er god informasjonsflyt, inspirasjon og ideskaping og styrke framdrifta. Det vil og styrke forpliktinga og gir høve til å korrigere kursen undervegs. Vi vonar at denne gruppa kan skape nye og tenelege samarbeidsrelasjonar som vil vare.
Dei som er med: Begge prosjektleiarane, 1.klasselærar (frå prosjektgruppa), PPT, representantar frå begge barnehagane, kommunalsjef for skulesektoren, helsestasjonen og FAU representant. 
Val av prosjektleiar.
Delprosjektleiar er styrar i den klart største barnehagen som rekrutterer barn til skulen. Det er oppretta samarbeid mellom dei to barnehagane om prosjektet. Plangruppeleiar er valt til prosjektleiar og har denne bakgrunn: Allsidig bakgrunn som lærar på alle steg, mange år som plangruppeleiar, halvårseining i 5-10 årsped. Lokal skulevurderar i fleire år. Fleire rundar som vurderar i ”frå ord til handling” og no kontaktlærar og er såleis tett på praksis. Det er lagt opp til samarbeid mellom prosjektleiar og rektor. Rektor sit i plangruppa og vil ta seg av det økonomiske ved prosjektet.
Tilsette, elevar og føresette i prosjektet
Det organisatoriske hovudmålet handlar om å skape kultur for deling av god praksis. Gjennom systematisk evaluering av tiltaka, vil dei tilsette få rutinar for å reflektere over eigen praksis. Dei tilsette er også aktive deltakarar i dei andre hovudutfordringane. Elevane er hovudaktørane i prosjektet. Det er for dei vi vil arbeide for at dei skal få eit betre utbyte av skulekvardagen ved å meistre betre i lesefaga. Dei føresette vil gjennom møte med skulen få sterkare medverknad til barnet si læring.

